(Galipedia.org)
Galicia ou Galiza é unha nación recoñecida internacionalmente en 1933 e establecida xurídica e administrativamente desde 1978 como Comunidade Autónoma segundo a Constitución española e con estatuto de nacionalidade histórica no seu Estatuto de Autonomía, dentro do Reino de España e a Comunidade Europea. 
O seu territorio está situado no extremo noroeste da Península Ibérica e linda, ao leste, coas comunidades autónomas de Asturias e Castela e León, ao oeste co Océano Atlántico, ao norte co Mar Cantábrico e ao sur coa República de Portugal.

Ten como lingua propia o galego, similar e de orixe común co portugués, e comparte oficialidade co castelán, que é oficial en toda España.

Galicia  ten unha superficie de 29.574 quilómetros  cadrados e posúe 2.778.913 habitantes (2012), cunha distribución poboacional que aglomera a meirande parte na franxa entre Ferrol e Vigo. 
Santiago de Compostela é a capital cun estatuto especial, dentro da provincia da Coruña. En Galicia, os núcleos urbanos con rango de cidade son sete, que segundo criterios poboacionais son os seguintes: Vigo, A Coruña, Ourense, Lugo, Santiago de Compostela, Pontevedra e Ferrol.(…)
Según os datos publicados polo INE recollidos por Europa Press, en 2012 as previsións sinalan 21.647 nacementos e 30.859 defuncións en Galicia.
Valdoviño é un concello da provincia da Coruña, pertencente á comarca de Ferrol. Segundo o IGE no 2012 contaba con 6.857 habitantes. Ocupa unha franxa costeira desde a praia de Campelo ata a entrada da ría de Cedeira, cunha superficie de 88 quilómetros cadrados.
 Nesta poboación leváronse a cabo no século XVIII (1767) os primeiros cultivos de patacas traídas desde América. As praias do término municipal de Valdoviño son moi populares polo seu paisaxe natural e entre os aficionados ao surf. Entre elas, destacan o areal da Frouxeira, duns 3,6 km de lonxitude, e a praia de Pantín, onde anualmente cada mes de setembro celebrase o Pantín Classic, campionato internacional de surf que comenzou súa andadura en 1988. 
A lagoa da Frouxeira é un destacado ecosistema de gran valor ornitolóxico por ser lugar de descanso de aves migratorias. (…)

ACTIVIDADES

1.- Calcula a densidade de poboación de Galicia no ano 2012 e a do Concello de Valdoviño.
2.-  Busca a densidade de poboación doutros dous concellos próximos como Moeche e Cerdido e compara as cifras. Con que o relacionas?
3.- Intenta obter o crecemento natural de Galicia no ano 2012.
4.- Debuxa a bandeira de Galicia e o Escudo. Fai unha redacción sobre o significado dos seus elementos.
